
ТАРТИБИ 
ИСТИФОДАИ ДОРУВОРИИ РАДИОАКТИВЇ (РАДИОФАЪОЛ)
ДАР МУАССИСАҲОИ ТИББИИ ҶУМҲУРИИ ТОҶИКИСТОН

1. Тартиби истифодаи дорувории радиоактивї (радиофаъол) дар муассисаҳои тиббии Љумњурии Тољикистон (минбаъд-Тартиб) дар асоси моддаи 3 Қонуни Ҷумҳурии Тоҷикистон «Дар бораи маводи доруворӣ ва фаъолияти фармасевтї» таҳия карда шуда, мақсади он ба танзим даровардани истифодаи дорувории радиактивӣ дар муассисаҳои тиббӣ мебошад.  
2. Тартиби мазкур масъалаҳои вобаста ба тайёркунї ва истифодабарии маводи дорувории радиоктивї дар муассисаҳои тиббиро бо дар назар доштани Қонуни Ҷумҳурии Тоҷикистон «Дар бораи бехатарии  радиатсионӣ»  ва дигар санадњои меъёрии њуќуќии Љумњурии Тољикистон ба танзим медарорад. 
3. Тарзи тайёркунӣ ва истифодабарии дорувории радиоактивї дар муассисаҳои тиббӣ дар утоқҳои махсуси назоратшаванда, ки бо таљњизоти љевони ламинарї љињозонида шудааст ва ба талаботи қоидаҳои санитарию эпидемиологӣ, стандартҳои гигиенї ва ба дигар талабот дар соҳаи таъмини амнияти радиатсионӣ ҷавобгӯ мебошанд, бо риояи меъёрњои бехатарии радиатсионї сурат мегирад.
4. Дар як вақт тайёркунӣ ва истифодабарии якчанд намуди дорувориҳои радиоактивї дар як ҷойи  корӣ (камераи гарм ё ҷевони ламинарӣ) манъ мебошад. 
5. Тарзи тайёр ва истифодаи дорувориҳои радиоактивї дар муассисаҳои тиббӣ бо риояи талабот оид ба ҳифзи меҳнат аз ҷониби кормандони воҳиди сохтори муассисаҳои  тиббӣ, ки ба уҳдадориашон тарзи тайёр ва истифодаи дорувориҳои радиоактивӣ дохил карда шудааст ва курсҳои махсусро омӯзонда шудаанд, амалӣ карда мешаванд.
6. Муассисаҳои тиббӣ тарзи тайёркунӣ ва истифодабарии дорувориҳои радиоактивї ва кафолати таъмини сифати онҳоро баъди мувофиқа бо Агентии амнияти ядрої ва радиатсионии Академияи миллии илмњои Тољикистон ва Хадамоти назорати давлатии тандурустї ва ҳифзи иҷтимои аҳолӣ тасдиқ менамоянд, ки дар он талаботи Қонуни Ҷумҳурии Тоҷикистон «Дар бораи маводи доруворӣ ва фаъолияти фармасевтї» ва дигар санадњои меъёрии њуќуќии Љумњурии Тољикистон ба инобат гирифта шудаанд. Тартиби мазкур пурра технологияи тарзи тайёр намудани доруҳои радиоактивиро тавсиф намуда, ҳадди ниҳоии тағйирёбии хусусиятҳои доруҳои радиоактивї, талабот ба муҳлати  нигоҳдорӣ, бастабандӣ ва тамғагузории онҳо, назорати сифат, инчунин талабот ба амалиётҳои марбут ба тозагардонӣ, ғайрифаъолгардонӣ ва дезинфексияи таҷҳизотҳоро муайян менамояд (минбаъд ҳуҷҷатҳои тарзи тайёркунӣ ва таъмини сифатнокӣ). 
7. Кормандони муасисаҳои тиббие, ки ба тайёркунӣ ва истифодабарии дорувории радиоактивї машғуланд, бояд дар ҷойҳои кории худ ҳуҷҷатҳои тарзи тайёркунӣ ва таъмини сифатнокии онҳоро дошта бошанд ва дар сурати тағйир додани ҳуҷҷатҳои зикршуда аз нав омӯзонида шаванд.
8. Тайёр ва истифода намудани дорувории радиоактивї барои бемор бо дархости хаттии корманди ваколатдори муассисаҳои тиббӣ тибқи дастури табиби муолиҷакунандаи бемор, ки дар ҳуҷҷатҳои тиббии бемор қайд гардидааст, анҷом дода мешавад.
9. Ҳуҷҷати тасдиқкунандаи тайёркунӣ ва истифодабарии дорувории радиоактивӣ тибқи ҳуҷҷатҳои тарзи тайёркунӣ ва таъмини сифатнокӣ аз ҷониби корманди масъули муассисаҳои тиббии оид ба тайёркунӣ ва истифодабарии дорувории радиоактивӣ имзо карда мешавад ва дар дафтари тарзи тайёркунӣ ва истифодабарии дорувории  радиоактивӣ тибқи замимаи Тартиби мазкур ба қайд гирифта мешавад. 

